
. A . L ' M É M O È R E 
di nosse rigretté député SMEETS 

Paroles de Joseph PASSEUX, ^ 
Conseiller communal 

AIR 
Je t'en supplie, ne te fais pas soldat 

PRUMI COUPLET. 

Diskoèfans-nos, turtos, chérs camarades, 
Li hisdeuse moèrt vint di nos v'ni r'happé 
Onk di nos pus vaillant, foù dè l'brigâde 
Po Ftrisse sèjou di tote l'éternité. 
Pauve classe ovrîre li doleur est trop foète 
Qui po rouvî li ci qu'on a pierdou 
Divins les hommes i mérite qu'on l'rigrette 
Totes ses idèyes on todis bin chièrvou. 

(â respleu) 

DEUZINME COUPLET 

Lu qua todis disfindou nosse banîre 
Vin d'nos qwitter po l'éternel séjou 
Lèyant st'è dou tote li pauve classe ovrîre 
Et po lisquélle il a d'ja tant sofrou 
Li fâ dè 1' moert à mitant dè 1' batâye 
Vins soyî 1' ci qui n' z'avis 1' pus mèzahe 
Li même affaire qui dè r'prinde in canâye 
Qui n' fait rin d' bon qui comètte tôt les mâx 

(â *respleu) 

TREUZINME COUPLET 

Nos v' riveyant st â k'minc'mint d' vos cârîre 
Chèssî d' I'ovrège mâgré vosse dévotion 
Pasqui v' drovî les ouyes à peupe êtîre 
On v' condamna même à fer dè 1' prihon 
Mâgré çoula vos n' pièrdî nin corège 
Bin a contrâve vos r'doblî d' dévou'mint 
Pos les ovrîs vos kwoèrî l'avintège 
Comme vos l'avez todis fait disqua 1' fin 

(â respleu) 

QUATRINME COUPLET 

Chai sos çisse terre vos fis si bin plèçe 
Mâgré qu'vos n'âvis nin n'grande instruction 
A des grands hommes vos savis l'zis t'ni tiesse, 
Préchant todis l'bonne administrâtion. 
Vosse bonne parole qui fève vosse grandeur d'âme 
Vosse conscieince peûre vis fis t'ni l'prumî rang 
Tôt v'rapinssant nos sintant gotter n'iâme 
Tos estant p'tit vos z'estis st'onk des grands. 

(â respleu) 
* 

CINKINME COUPLET 

Nos z'estîs fir di v' z'aveur elle commeune 
Pos vos consèyes vosse loumîre vosse clarté 
Vos n'avez mâye gairî d'avu forteune 
Vos z'intention n' vèyîs qu' l'égalité 
Comme député comme mimbe di nosse conseie 
Prêchant 1' justice todis loyal è front 
Vos n' kinohîs qui les bonnès z'idèyes 
Ainsi qui l'sort di nos r'vendicâtions. 

(â respleu) 

SIHINME COUPLET 

Ax z'adversaires vos z'estis si tènasse 
Qu'on v' surnomma li p'tit Napoléon 
Li vrâye la d'vins c'est k' vos z'unihîs 1' masse 
Tôt 1' z'aminant a l'émonçipâtion 
Après avu batailler des z'annêyes 
Po 1' bin des peupe po 1' bin d' l'hûmânité 
Vos v' la st'èvôye ax moumint qu' vos pinsêyes 
Divins 1' z'esprits k'mincîs st'a pénétrer 

{Ci respleu) 

T H. D N 

RESPLEU 

Salut chér Smeets pusqui vo v'ià st'èvôye 
Tos vos eximpes nos sây'ront d'ies mint'nis 
1 na qu'çoula qui pou nos rinde dè l'jôye 
C'est dè porçûre vos oûves po v'rimerci. 

